
GIPUZKOAKO LURRALDE HISTORIKOKO XEDAPEN OROKORRAK

GIPUZKOAKO FORU ALDUNDIA

OGASUN ETA FINANTZA DEPARTAMENTUA

410/2021 Foru Agindua, uztailaren 14koa, zeinak aldatzen baitu abenduaren 23ko 
679/2014 Foru Agindua, enpresariek, profesionalek eta beste zergapeko batzuek zerga 

ondorioetarako aurkeztu behar duten zentsu aitorpenaren 036 eredua onartu eta 
identifikazio fiskaleko zenbakiaren txartel eredua ezartzen duena.

Abenduaren 23ko 679/2014 Foru Aginduaren bidez onarturik geratu zen enpresaburuek, 
profesionalek eta beste zergapeko batzuek zerga ondorioetarako aurkeztu behar duten 
zentsu aitorpenaren 036 eredua, baita identifikazio fiskaleko zenbakiaren txartel eredua 
ere.

Ondoren, urriaren 2ko 416/2017 eta azaroaren 7ko 512/2019 Foru Aginduen bidez, 036 
eredua aldatu zen, betiere Zerga betebehar formal jakin batzuk garatzen dituen 
Erregelamenduan eta Fakturatzeko obligazioak arautzen dituen Erregelamenduan 
sartutako edukizko hainbat aldaketatara egokitzeko asmoz.                

Foru agindu honen xedea 036 «zentsu aitorpena» ereduan beharrezkoak diren aldaketak 
sartzea da. Izan ere, balio erantsiaren gaineko zergaren araudian egindako aldaketak 
sartu nahi dira, bi zuzentarau hauen transposizioaren ondorioz: Kontseiluko abenduaren 
5eko 2017/2455/EB Zuzentaraua, 2006/112/EE eta 2009/132/EE Zuzentarauak zerbitzu 
prestazioetarako eta ondasunen urrutiko salmentetarako BEZarekin lotuta ezarritako 
betebehar jakin batzuei dagokienez aldatzen dituena; eta Kontseiluko azaroaren 21eko 
2019/1995/EB Zuzentaraua, 2006/112/EE Zuzentaraua ondasunen urrutiko salmentei eta 
ondasunen estatu barruko entrega jakin batzuei buruzko xedapenei dagokienez aldatzen 
duena.        

Horretarako, foru agindu honen bidez, 036 ereduan sartuta gelditzen da Balio 
Erantsiaren gaineko Zergaren 68.Lau artikuluan aipatutako ondasun entregak eta 
70.Bat.8 artikuluan aipatutako zerbitzu prestazioak balio erantsiaren gaineko zergari ez 
lotzeko aukeraren erabilpena, bai eta lege beraren 68.Hiru.a) artikuluan aipatutako 
ondasun entregak eta 70.Lau.2.a) artikuluan aipatutako zerbitzu prestazioak zergari lotu 

izanaren komunikazioa ere.          

Era berean, foru agindu honen xedea da 036 ereduan bi aldaketa tekniko sartzea. 
Lehendabizikoaren helburua da ondasun higiezinak beren katastro erreferentziarik 
dagokionez duen egoeraren berri ematea (lurralde erkidean, Euskal Autonomia 
Erkidegoan edo Nafarroako Foru Erkidegoan kastastro erreferentzia duten higiezinak, 
Katastroko Zuzendaritza Orokorrak emandako erreferentziari gabeko higiezinak edo 
atzerrian kokatutako higiezinak). Bigarrenaren helburua da eraketa data eta Merkataritza 
Erregistroko inskripzio data sartzea pertsona juridikoen edo entitate ez-egoiliarren 
establezimendu iraunkorrei buruz eman beharreko datuen artean.    

Horrenbestez, hau

XEDATZEN DUT

Artikulu bakarra.  Aldatzea abenduaren 23ko 679/2014 Foru Agindua, enpresariek, 
profesionalek eta beste zergapeko batzuek zerga ondorioetarako aurkeztu behar duten 
zentsu aitorpenaren 036 eredua onartu, eta identifikazio fiskaleko zenbakiaren txartela 
ezartzen duena.

Aldaketa hau sartzen dira Enpresariek, profesionalek eta beste zergapeko batzuek zerga 
ondorioetarako aurkeztu behar duten zentsu aitorpenaren 036 eredua onartu eta 
identifikazio fiskaleko zenbakiaren txartela ezartzen dituen abenduaren 23ko 679/2014 
Foru Aginduan:   

Bat.    Honela idatzita gelditzen da 7. artikulua: 

«7. artikulua.  036 eredua aurkezteko epeak.

Bat. Hona hemen 036 eredua aurkezteko epeak:            

a)    Alta aitorpena.

Aitorpen hau aurkeztu behar da jarduerak hasi baino lehen, eragiketak hasi aurretik, 
ordaindu, abonatu edo zor diren errenten gainean atxikitzeko edo kontura sartzeko 
obligazioa sortu baino lehen, edo betebehar formalen erregelamenduko 15. artikuluan 
aurreikusitako zirkunstantziak gertatu aurretik.      

Betebehar formalen erregelamenduan xedatutakoaren ondorioetarako, ulertzen da 
jarduera enpresarial edo profesional bat hasten dela ondasun edo zerbitzuen edozein 
entrega, prestazio edo eskurapen egiten denean, kobrantzak edo ordainketak egiten 
direnean, edo pertsonal laborala kontratatzen denean, betiere ondasun eta zerbitzuen 
produkzio edo banaketan esku hartzeko.

Dena den, altaren zentsu aitorpena aurkeztu behar da haren bitartez adierazten diren 
aukera edo komunikazioei buruzko xedapenetan jasotako epeetan.                

b)    Aldaketa aitorpena.

Hilabeteko epean aurkeztuko da izaera orokorrez, aldaketa ekarri duten gertaerak izan 
eta ondorengo egunetik aurrera, ondorengo letretan xedatutakoa eragotzi gabe:          

a’)    Betebehar formalen erregelamenduak 16. artikuluaren 2. apartatuko i) letraren 2. 
zenbakian aipatzen duen jarduera desberdindu berriaren hasierako aitorpenak balio 
erantsiaren gaineko zergaren ondorioetarako aurreko jarduerekiko sektore desberdindua 
eratuko duen jarduera enpresarial berria hasi aurretik aurkeztu behar dira. 

b’)    Betebehar formalen erregelamenduaren 16. artikuluaren 2. apartatuko e) letraren 
lehen paragrafoan aipatzen den eskaera, batasun barruko operadoreen erregistroan 
sartzekoa, erregelamendu horretako 6. artikuluan aurreikusitako zirkunstantziak gertatu 
baino lehen aurkeztuko da.     

c’)    Lehenago aipatutako 16. artikuluaren 2. apartatuko l) letran jasotako komunikazioa, 
balio erantsiaren gaineko zergaren likidazio aldia aldatzekoa, epe orokorraren barruan 
egingo da, eta betiere zerga Administrazioari jakinarazitako aldaketa izan duen edo 
aldaketarik izan ez balitz aurkeztu beharko zen aldizkako lehen aitorpena aurkezteko 
epea amaitu baino lehen.               

d’)    Balio Erantsiaren gaineko Zergaren Legeak 68.Lau artikuluan aipatutako urrutiko 
salmenten eragiketengatik eta lege berak 70.Bat.8 artikuluan aipatutako zerbitzu 
prestazioak helmugan tributatzea aukeratu nahi dutenek, ondorioa izan behar duen urte 
naturala hasi aurreko abenduan egingo dute aukera.                

Jarduera hasten den urtean, eragiketa horiek egiten hasi aurretik egin beharko da 
aukera.

Aukerak bi urte naturaleko indarraldia izango du gutxienez. Behin bi urte naturalak 
igarota, subjektu pasiboak berritu beharko du egindako aukera. Hori egin ezean, atzera 
egiten duela ulertuko da zuzenean.

e’)    Aldizkako betebeharren aldaketa aitorpena aurkezteko epea Zerga Administrazioari 
jakinarazitako aldaketa izan duen edo aldaketarik gertatu ezean aurkeztu beharko zen 
aldizkako lehen aitorpena aurkezteko epea amaitzen denean bukatuko da.            

f’)    Hileko itzulketen erregistroan alta edo baja emateko eskaera, ondorioak izan behar 
dituen urte naturala hasi aurreko azaroan aurkeztuko da.

Dena den, aurreko paragrafoan ezarritako epean erregistroan inskribatzeko eskatu ez 
duten subjektu pasiboek eta, orobat, jarduera enpresarial edo profesionalekin lotutako 
ondasun entregarik edo zerbitzu prestaziorik oraindik egiten hasi gabe egon arren, 
jarduera horietan erabiliko diren ondasun eta zerbitzuak eskuratu dituzten enpresaburu 
edo profesionalek, aldizkako autolikidazioak aurkezteko epearen barruan eskatu ahal 
izango dute erregistroan inskribatuak izateko. Bi kasuotan, autolikidazio horien likidazio 
aldia amaitu ondorengo egunetik aurrera izango du ondorioa erregistroko 
inskripzioak.        

3/6 or.Gipuzkoako Aldizkari Ofiziala

15/07/2021https://egoitza.gipuzkoa.eus/gao-bog/euskera/gao/2021/07/15/e2104898.htm



g’)    Balio Erantsiaren gaineko Zergaren Legea egokitzen duen abenduaren 29ko 
102/1992 Foru Dekretuak 14.Bat artikuluan aipatutako pertsona edo entitateek egindako 
batasun barruko ondasun eskurapenak balio erantsiaren gaineko zergari lotuta geratzeko 
aitorpena edozein unetan aurkez daiteke.       

c)    Baja aitorpena.

Hilabeteko epea izango da bajaren zentsu aitorpena aurkezteko, betebehar formalen 
erregelamenduak 17. artikuluaren 1. apartatuan jasotako baldintzak betetzen direnetik 
aurrera. Sozietate edo entitate bat desegiten bada, baja aitorpena hilabeteko epean 
aurkeztuko da, dagozkion idazpenak, baleude, Merkataritza Erregistroan benetan 
deuseztatzen direnetik aurrera.               

Bi.    Jarduera enpresarialak edo profesionalak egingo dituzten pertsona juridikoak edo 
nortasun juridikorik gabeko entitateak direnean, jarduera garatzeko beharrezkoak diren 
ondasun edo zerbitzuen edozein entrega, prestazio edo eskurapena egin aurretik, 
kobrantzak jaso edo ordainketak abonatu aurretik edo langileak kontratatu baino lehen 
eskatu beharko dute, 036 ereduaren bidez, beren identifikazio fiskaleko 
zenbakia.              

Eratu edo lurralde espainiarrean ezarri ondorengo hilabetearen barruan aurkeztu 
beharko dute aipatu pertsona juridikoek edo entitateek identifikazio fiskaleko zenbakia 
lortzeko eskaera.

Dena den, eratze prozesuan baldin badaude, sozietate edo entitate horiek behin-
behineko identifikazio fiskaleko zenbakia eskatu ahal izango dute. Zenbaki hori behin-
behinekoa izango da ondoko agiriok aurkezten ez dituzten artean: eratze eskrituraren 
edo agiri fede-emailearen kopia, sozietatearen estatutuena eta, behar denean, edozein 
erregistro publikotan inskribatu izanaren ziurtagiria.           

Forma juridikoa aldatzen den kasuetan, identifikazio fiskaleko zenbaki berria eskatzeko 
epea aldaketaren zentsu aitorpena aurkezteko dagoen berbera izango da.                

Ogasun eta Finantza Departamentuak gehienez 10 eguneko epean emango du 
identifikazio fiskaleko zenbakia, eta, horretarako, hari dagokion identifikazio txartela 
luzatuko du.

Identifikazio fiskaleko zenbakiaren txartel berria eskatzeko epea 30 egunekoa izango da 
hura galtzen denetik edo zuzena ez izatea eragin duten aldaketak gertatzen diren 
egunetik aurrera.»

Bi.    Honela idatzita gelditzen da 8. artikuluaren bi apartatua:

«Bi.  Ekainaren 28ko 320/2017 Foru Aginduak, Gipuzkoako lurralde historikoko Zergen 
Foru Administrazioarekiko harremanetan bitarteko elektronikoak erabiltzeko obligazioa 

arautzen duenak, aipatutako 1.1 artikuluan sartzen diren zergapekoek bide elektronikoz 
bakarrik aurkeztu behar dute eredu informatiboa.

Aurreko paragrafoan jasotakoa jasota ere, elektronikoki izapidetzeko aukera ez dagoen 
bitartean, jarraian aipatzen diren zentsu aitorpenak paperezko euskarrian aurkeztu behar 
dira:                

a)    Identifikazio fiskaleko zenbaki bat eskatzen duten entitateen aitorpenak.

b)    Identifikazio fiskaleko zenbakia aldatzeko eskatzen duten zergapekoen aitorpenak.

c)    Beren zerga edo sozietate helbidea aldatzen duten entitateen aitorpenak.

d)    Baja aitorpenak, sozietatea desegin edo likidatzeagatik izan, zein helbidea 
aldatzeagatik izan.

e)    Identifikazio fiskaleko zenbakia baliogabetu zaien zergapekoen aitorpenak.

f)    Abuztuaren 2ko 38/2006 Foru Dekretuaren bidez onartutako Gipuzkoako Zerga-
bilketa Erregelamenduaren 62. artikuluan edo Gipuzkoako Lurralde Historikoko 
Sozietateen gaineko Zergari buruzko urtarrilaren 17ko 2/2014 Foru Arauaren 120. 
artikuluan xedatutakoarengatik behin-behineko baja egoeran dauden zergapekoen 
aitorpenak.»            

Hiru.    Foru aginduaren I. eranskinaren ordez, foru agindu honen eranskina ezartzen da.

Xedapen iragankor bakarra.  Aparteko epea, Balio Erantsiaren gaineko Zergaren 
Legearen 68.Hiru.b) artikuluan aipatutako ondasunen batasun barruko urrutiko 
salmentak eta lege beraren 70.Bat.8 artikuluan aipatutako zerbitzu prestazioak helmugan 
zergapetzea aukeratzeko.

Hilabetekoa izango da, foru agindu hau indarrean jartzen denetik aurrera, foru agindu 
honen 7.1.b).d’) artikuluan jarritako epea, hain zuzen ere Balio Erantsiaren gaineko 
Zergaren Legearen 68.Hiru.b) artikuluan aipatutako ondasunen batasun barruko urrutiko 
salmentak eta lege beraren 70.Bat.8 artikuluan aipatutako zerbitzu prestazioak 2021. 
urtean helmugan zergapetzea aukeratzeko epea.

Aparteko epe honetan gauzatzen diren aukerek 2023ko abenduaren 31ra bitartean 
izango dituzte ondorioak.

Azken xedapen bakarra.  Indarrean jartzea.

Foru agindu hau Gipuzkoako ALDIZKARI OFIZIALEAN argitaratzen den egun berean jarriko 
da indarrean, eta 2021eko uztailaren 1etik aurrera sortuko ditu ondorioak.

Donostia, 2021eko uztailaren 14a.—Jokin Perona Lerchundi, Ogasun eta Finantza 
Departamentuko foru diputatua.                                                     (4898)

I. ERANSKINA

